

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 27-Ի ԹԻՎ 276-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը
Ներկայումս բժշկական օգնության և սպասարկման որովայնային վիրաբուժական տեսակը ենթակա է լիցենզավորման:
Հայաստանի Հանրապետությունում բժշկական որակավորման հետդիպլոմային մասնագիտացում (օրդինատուրա), կատարելագործում և լրացուցիչ մասնագիտացում իրականցնող «Երևանի Մխիթար Հերացու անվան պետական բժշկական համալսարան» հիմնադամի և ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերության կողմից «որովայնային վիրաբուժական» տեսակով օրիդինատուրայի մասնագիտացման դասընթացներ չեն իրականացվում, որպիսի պայմաններում բժշկական օգնության և սպասարկման որովայնային վիրաբուժական տեսակով լիցենզավորված գործունեության իրականացման ոլորտում առկա է կադրային ապահովման խնդիր: Որովայնային վիրաբուժական տեսակի ներքո իրականացվող միջամտությունները կարող են իրականացվել բժշկական օգնության և սպասարկման ընդհանուր վիրաբուժական տեսակի շրջանակներում` ավագ բուժաշխատող ընդհանուր վիրաբույժների կողմից: 
 «Լիցենզավորման մասին» օրենքի 43-րդ հոդվածի 11-րդ մասի համաձայն` առողջապահության բնագավառի «Վ» տառով նշված գործունեության տեսակներով զբաղվող լիցենզավորված անձինք պարտավոր են լիցենզավորման ենթակա գործունեությունն իրականացնել միայն լիցենզիայում նշված վայրում:
«Լիցենզավորման մասին օրենքում լրացումներ և փոփոխություններ կատարելու մասին» 2020 թվականի մայիսի 6-ին ընդունված օրենքի համաձայն նույն օրենքի 43-րդ հոդվածի 11-րդ կետում կատարվել է լրացում, ըստ որի, Հայաստանի Հանրապետության կառավարությանը լիազորություն է վերապահվել սահմանելու նշված հոդվածի աղյուսակի «3. Առողջապահության բնագավառ» բաժնի 3-րդ կետով նախատեսված բժշկական օգնության և սպասարկման այն տեսակները, որոնք բժշկական օգնության և սպասարկման բնույթին և առանձնահատկություններին համապատասխան կարող են իրականացվել նաև լիցենզիայում նշված գործունեության իրականացման վայրից դուրս, ինչն էլ վկայում է Հայաստանի Հանրապետության կառավարության 2008 թվականի մարտի 27-ի «Հայաստանի Հանրապետությունում իրականացվող բժշկական օգնության և սպասարկման տեսակների ցանկը սահմանելու մասին» թիվ 276-Ն որոշման մեջ լրացում կատարելու անհրաժեշտության մասին: Առկա է մարզերում նախաբժշկական` մանկաբարձական, ինչպես նաև դպրոցներում, ճամբարներում և լողափերում` նախաբժշկական` բուժքույրական ծառայությունների պատշաճ կազմակերպելու խնդիր: Հիմք ընդունելով վերոշարադրյալը և ներկայումս ՀՀ ամբողջ տարածքում առկա պրակտիկան` առաջարկվում է ավելացնել բժշկական օգնության և սպասարկման նոր տեսակներ` շարժական մանկաբարձական և շարժական բուժքույրական: 
2. Առաջարկվող կագավորումների բնույթը
Նախագծով առաջարկվում են հետևյալ կարգավորումները.
Որովայնային վիրաբուժական միջամտությունները կիրականացվեն բժշկական օգնության և սպասարկման ընդհանուր վիրաբուժական տեսակի շրջանակում ավագ բուժաշխատող ընդհանուր վիրաբույժի կամ որովայնային վիրաբույժի (առկայության դեպքում) կողմից: Բժշկական օգնության և սպասարկման որովայնային վիրաբուժական տեսակը կդադարի գոյություն ունենալ, միաժամանակ, հիմք ընդունելով այն հանգամանքը, որ Կառավարության կողմից սահմանված չէ բժշկական օգնության և սպասարկման որովայնային վիրաբուժական տեսակով գործունեության իրականացման համար անհրաժեշտ գույքային և տեխնիկական հագեցվածություն, և բժշկական օգնության և սպասարկման որովայանին վիրաբուժական տեսակով գործունեության իրականացման լիցենզիա ստացած կազմակերպությունների գերակշիռ մասը այն ծավալում է ընդհանուր վիրաբուժական բաժանմունքում` մինչ նախագծի ընդունումը Առողջապահության նախարարության կողմից տրված բժշկական օգնության և սպասարկման որովայնային վիրաբուժական տեսակով գործունեության իրականացման լիցենզիաները կդիտարկվեն որպես ընդհանուր վիրաբուժական տեսակով գործունեության իրականացման լիցենզիաներ: 

3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության լիցենզավորման գործակալության կողմից:

4. Ակնկալվող արդյունքը 
Նախագծի ընդունման արդյունքում ուժը կորցրած կճանաչվի բժշկական օգնության և սպասարկման որովայնային վիրաբուժական տեսակը:
[bookmark: _GoBack]Մասամբ կլուծվեն ՀՀ-ում առկա կադրային խնդիրները:
Բժշկական օգնության և սպասարկման լիցենզավորման ենթակա տեսակների ցանկին կավելացվեն նոր տեսակներ` շարժական մանկաբարձական և շարժական բուժքույրական:
Կկարգավորվի մարզերում նախաբժշկական` մանկաբարձական, ինչպես նաև դպրոցներում, ճամբարներում և լողափերում նախաբժշկական` բուժքույրական ծառայությունների պատշաճ կազմակերպման հարցը:
5. Նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2008 թվականի մարտի 27-ի թիվ 276-Ն որոշման մեջ փոփոխություններ կատարելու մասին» Կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:

6.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը համապատասխան ռազմավարական փաստաթղթերից չի բխում:


